L’ antroxu na parroquia Cocapin

ViCENTE RobDRiGUEZ HEvVIA

I—PRINCIPIU

Nos postreros tres cursos, nel Istitutu L’Entregu,
venimos trabayando nel estudiu 'antroxu y facien-
do un bon esfuerzu pola so recuperacion.

Partese del fechu de que l'antroxu, coles sos ca-
racteristiques y manifestaciones enta ta vivu na al-
cordanza los nuesos vieyos y de que, nos pueblos,
ta enforma cerca nel tiempu.

Dexar pasar la oportunidd paeciamos que yera
dexar esmucisemos del tooun vezu que nin la gue-
rra, nin la posguerra, coles sos torgues, pudieron
galgiar namds qu’un migayin, y que daba les bo-
quiaes pelos sesenta col abandonu los pueblos, 'ami-
norgamientu la religiosida, etc. Nos pueblos, entés,
I'antroxu nun permorriera hasta muncho mas tardi
que nes ciudaes.

Les coses asina, abultabamos que’l nuesu trabayu
tenia que dir a la recuperacién del antroxu, amas
d’al so estudiu. A esta gueta l'antroxu llamamosla
«Antroxando»», nel sen tradicional de pasalo perbién
vy ponelo too pampana arriba, y tenia dos estayes:
la del estudiu, basau n’encuestes feches na parroquia
Cocanin (L’Agiieria, Samartin del Rei Aurelio), que

mos frutié tamién bonos documentos llingiiisticos, y
la de la recuperacion.

Nos tres afios llevamos unes cien encuestes, mun-
ches d'elles grabaes, a muyeres y homes ente los 60
y 90 afios, con unos resultaos que ablaguen pencima
les nueses previsiones. Debié ser muncho lo que-
yos prestaba, cuandu cincuenta afios mas tardi, s’al-
cuerden de coples, cancios y hasta cachos d’obres
de teatru.

II.—L’ANTROXU: CARACTERISTIQUES
XENERALES!

Nel tiempu tdbemos ente 1917 y 1960, con una
ralura marcada pola guerra, ente’l 36 y el 46: el
Hutu («nun tdbemos pa bulles»), les torgues y la fa-
me fixéronlu pigaciar un pocofiin.

Dende’l 46 volvié a espoxigar, anque taba prohi-
biu, pero nun volvié a ser el mesmu («dempués de la
guerra al antroxu comiéron-y 1'alma»).

L’antroxu centrabase nel Domingu’l gurdu, Llu-
nes el gurdu y Martes el gurdu o Antroxu, y nél par-
ticipaba muncha xente: grandes y pequefios, sobre
too moced4d. Pa la reciella tenia un pieslle nel Do-
mingu de Pifiata, que yera’l primer domingu de Cua-
resma {«Domingu de Pifiata, Gltimu del Carnaval, ye
cuandu van los mocinos xuntos a cortexar»).

El nome de los mazcaraos ye «mazcaritos», coles
variances: «mazcaritus», «mascarites», «mascaritos»,
«mascaritus», «mazcaritas», «mazcaretas», «mazca-
ris»... que mos falen de la mazcara comu lo mas im-
portante. Tamién alcontramos: «disfrazaos», «care-
tes de carnaval», «caretes», «antroxos», «entrudios»
y «antroxeras». Tolos nomes van en plural, lo que

1 Con poecos cambios ya salieran nel namberu 17 de Lletres As-
turianes, baxo’l titulu «Antroxando», pixs. 115-117.

quier dicir que diben siempre’n rebafiu y nun habia
mazcaritos solos.

Los mazcaritos grandes, amds de caleyar pel
pueblu y pelos chigres, diben a los pueblos d'al-
reor faciendo tolos afios el mesmu camin. Los pe-
quefios nun salien del pueblu. Los llunes dibase a
Sama, onde habia comparses y comedies.

Nos disfraces hai:

— Tracamudiu de sesos: los homes maruitense
de muyeres y les muyeres d’homes.

— Tracamundiu d’'edaes: los xdvenes de vieyos
y los vieyos de xdvenes.

— Tracamundiu de profesiones: mélicos, mine-
ros, etc.

Nosotros tabemos mui interesaos en conocer cé-
mu yeren los fatos y les caretes que se ponien y qué
preseos llevaben nes manes, na centura y pel cuerpu.

Taba bastante claro: tratibase de llevar ropa
vieyo y roto, cambiao d’otra xente y que naide nun
s'alcordara d’ello. Yera menester llevar careta, que,
primeramente se facia de pelleyu de cabra o oveya
y, dempués de trapu o de cartén de les caxes de za-
patos. Pintdbense con un tizén y pa que nun los co-
nocieren pintaben tamién la cara o ponien una media
con furacos. Dempués de la guerra, onde habia guar-
dies nun se dexaba poner caretes.

Lo bésico del marutu ye, enténcenes, el que nun
lu conocieren. Pa ello llevaba la careta, ropa vieyo
y cambiao, camudébase de pueblu y falaba cambiao
o nun falaba.

Nun podien faltar pela centura los corriones con
esquiles y cencerros, el cascabel na bragueta o na
culera y los palos, cayaes, vares, escobes, lates, cor-
deles y botes pa escorrer la xente y armar xaréu.

Comu nun los conocien, los mascaritos facien lo

que nun se podia facer en tol afiu: facer comedia,
blincar, saltar, metese cola xente’'n broma, picar pe-
les puertes y pidir fayuelos («ifayuelin, fayuelin!»)
o arrampuiialos, pidir sidra, marchar col pote, tirar
pefiones a los praos, quitar portielles, trancar gatos,
cambiar los carros y los xatos de sitiu, meter sus-
tos, provocar a la xente, pizcar a les moces y amasu-
fiales, dar dalgtin tochazu, facer esperabanes, tocar
istrumentos y, sobre too, bailar. Nel baile col que
s’acababa l'antroxu aprovechébase p’arrimase un po-
cofiin.

Tres la guerra y sigin les males llingiies apro-
vechése too esto p’allegar a facer atomies.

Yera tamién 'antroxu’l dia que meyor se xinta-
ba de tol afiu, pos «comiase'n condiciones». Xinta-
base cociu con carne ambute, a poder ser fresco y
de guchu, pos per esos dies faciase’l segundu samar-
tin en munchos pueblos. Pa de postre nun podien
faltar los fayuelos.

Dicir tamién que I'antroxu yera la fiesta mas gua-
pa y méas importante del afiu. El dia antroxu nun
se trabayaba y pasdbase de murga y escorriendo a
la xente que s’atrevia a salir ensin marutar.

IIT.—LOS GUIRRIOS

Pero lo que mas mos plasmé, porque nun lo es-
perdabemos, fue topamos colos «guirrios» o «sidros»,
que venien de los conceyos de l'arrodiada: Bimenes,
Llangréu y sobre too de Siero (S. Xuan de Arefies,
el Resellén, Carbayin, Valdesoto), anque tamién lle-
g6 a habelos del propiu Conceyu: L’Agiieria, Sotron-
dio...

Los guirrios o sidros son mascaraes propies del
inviernu y apaecen comu aguilanderos nos alreores
de Reyes. Na zona Siero acababen xuntindose tolos
grupos de guirrios en Valdesoto’l dia de Reyes. Pero



nesta zona, escontra lo que mos diz la bibliografia ?,
apaecen dende Navida al Antroxu y a veces na mes-
ma Cuaresma.

Segiin los nuestros datos, los guirrios tuvieron
el so puxu dende’l caberu cuartu del siglu pasiau
hasta’l 36 y volvieron apaecer tres los afios de la
fame: tenemos fotos de guirrios del 55.

Los guirrios yeren dos mozarros, gque saltaben
con grandes pértigues y tocaben los cencerros
p'atraer a la xente, pos, na realidd, son acompa-
fiantes d'una comedia, que tien alreor de 12 come-
diantes, ente los que tan siempre: un vieyén y una
vieyona, dos dames, dos galanes, un ciegu y un cridu,
un tuntu o dos, y pue haber: un mélicu v un ayu-
dante, representantes del gobiernu y hasta’l mesmu
pecau (Lucifer).

De lo que meyor s’alcuerda la xente de los gui-
rrios ye de les grandes palanques ccles que salta-
ben a los corredores y a los teyaos. Segiin les des-
criciones, los guirrios «abrien un corderu y quita-
ben-y el pelleyu, y enrcllabenlu comu si fuere un

embudu y metienlu pela cabeza con cintes nel picu-

2 La bibliografia que suel citase sobre L’Antroxu’n xeneral y so-
bre los Guirries en particular ye:
Cagaiy, C.: «Contribucién al diccionario folklérico de Asturias. IDEA.
Oviedo, 1951-1957. Tomos IV y V.

CaBaL, C.: «Las costumbres asturianas, su significacién y sus ori-
genes: El Individuo». Madrid, 1925.

CaBai, C.: «La Mitologia asturiana». IDEA. Oviedo, 1972.

Caro BaroJja, J.: «El Carnaval (Analisis histérico-cultural }». Tau-
rus. Madrid, 1983.

Lrano, A.: «Del folklore asturiano. Mitos, supersticiones, costum-
bres». IDEA. Oviedo, 1983.

MarTingz, E.: «Tradiciones asturianas». Everest. Ledn, 1985.

MenEnpeEz PELAEZ, J.: «El teatro en Asturias». Noega. Gijén, 1981.

Nugevo Zarraciva, D. G.: «Guirrios y Zamarrones», en «Revista
de Didlectologia y Tradicciones Populares». Tomo IV. 2. Madrid, 1948.
Pixs. 242-265.
Uria Rifu, J.: «Los vaqueiros de alzada y otros estudios». Biblioteca
Popular Asturiana. Oviedo, 1976.

ViciL, F.: «Costumbres asturianas: los sidres de Siero». B.C.E.A.
ném. 3, paxs. 9-16. 1924.

ViciL, F.: «Sobre el origen de los sidros o guirrios». B.CE.A.,
nim. 6, paxs. 55-59. 1925.

rutu. Diben vistios de blanco enteros: pantalén
blancu, camisa blanca y, na cintura, un cintu anchu
con cencerros. Traien unes polaines negres hasta les
rodilles y na cara un trapu colordu con furacos pa
los glieyos y pa respirar».

IV—LA COMEDIA

Los guirrios yeren, comu ya diximos, los capora-
les de la comedia: los que saltaben y xiringaben los
cencerros p'atraer a la xente a la Comedia.

Los comediantes yeren too ‘homes. «Pa les dames
escoyiense chavalinos de 15 6 16 afios, ensin barba
tovia, comu que yeren muyeres. Venien visties mui
guapes con vistiu blancu, con guantes y botes blan-
ques, con un sombreru con plumes v roses y con
sombrilla. Los galanes, yeren los que les cortexaben
y yeren bonos mozos».

El vieyén y la vieyona yeren los padres de les
dames, taben mal vistios y llevaben unos fatos de
gorrumba pa paecer mas vieyos, y taben siempre
refiendo pol asuntu’l casoriu les fives y amenazan-
do con un cayau.

Taba tamién un que «facia de ciegu y tocaba’l
violin y traia con él a un criau, que, el probe, taba
tol dia llevando trompazos, porque-y comia al ciegu
tolo que ganaba». Amas el ciegu suel ser de mentira
y suel ser descubiertu pol cridu.

«El mélicu y l'ayudante facfen comu que cura-
ben a la xente diciendo tonteries».

Cuenta D.* Manuela Garcia, de 90 afios, que les
dames y los galanes diben falando de cuandu casase
y qué facer. Dicia-y el galdn a ella:

«Nos casaremos, embarcaremos,
haremos un capital,
lo que se llama dinero».

Y, entés, apaecien pente ellos los «casinucos»,
tontos vistios de casin con un cascabel na cule-
ra y otru na bragueta, a estorbar la combinacién
y dicia-y un a otru, faciéndose’l surdu:

«;Qué dices tu, que si la vi?
si, tuvi con ella a felechu
y prenguntdéme por ti.
Dixome que cému taba,
dixi-y que taba asin...»

Y dicia l'otru casin:

«Yo naci'n Pefiamayor,
vini andando pel Cordal,
ensin comer nin beber,
ensin dormir nin fumar».

Y contestdba-y l'otru:

«Yo nun sé n’onde naci,
yo naci nuna reguera,
mas arriba de Ciriego,
mads abaxo de Pifiera» 3.

Les comedies echdbense los domingos, delantre la
Ilesia, dempués de salir de misa, nun solorru o nun
chigre y, a lo tiltimo, tirdben-yos perrines, perrones
y dalguna peseta, que pafaben los vieyos, los tontos,
los sidros y los casinucos.

V.—LES OBRES

Hasta fai poco nun teniemos namads qu’algunos
cachos de comedies que los informantes recordaben.
Agora tenemos seis comedies de José Noval «Sie-
ro», in de los compositores de comedies mas cono-
cios, una comedia de Nieves Noval, la so fia, y parte
de Manolo Noval, fiu tamién de José.

3 Pueblos de Coeaiiin (L’Agiiera).

Les comedies de «Siero» van dende 1876 a 1932,
por esti orden:

— «Comedia espaiiola sobre la guerra de Cuba
afio 1876». Félten-y les dltimes fueyes.

—Ensin titulu nin les primeres fueyes. Del 12 de
noviembre de 1876.

— «Comedia sacada por José Noval en el afiu
1892». Pon al final: «se traslad4 esta comedia para
llevar por segunda vez en Barros en el afio 1899».

—«Saynete para representar onze personas. El
Socialismo. Por José Noval. En Baldesoto. Aflo
1900», segiin pon na portada, y a lo tltimo: «fin. oy
dia 8 de Diziembre de 1900. Enbaldesoto José No-
val. Se trasladé Esta comedia para llebar en lada
el afio 1901 4 1904. Se lleb6 en tuilla €l Afio 1921».

— Ensin titulu (falten-y les primeres fueyes). Al
final: «28 de oltubre de 1913. José Nobal. setras-
ladé este sainete para llebar en Feleches el afiu
1922» (tien lletra distinta de les otres.)

— Ensin titulu. «16 de octubre de 1932. José No-
bal».

La comedia de Nieves Noval llegémos a maquina
col titulu «La Comedia los 'Sidros’» fechada en 1977,
pero ye de dempués de la guerra, de los afios de la
fame.

Les noticies que teniemos hasta agora sobre’l
y, comu pue vese, lldmase-yos sainetes. En munches
d’elles afiddense les sucesives feches y sitios de re-
posicion.

VI.—EL CONTENIU
Les noticies que teniemos hasta agora sobre’l

conteniu de les comedies yeren les de C. Cabal:
«ademads, representan comediejas de color y sabor



insustanciales» * y les que mos da Caro Baroja, pro-
cedentes de una carta de D. José Garcia Galan,
cura de Pola de Siero: «... sélo puedo decirle que
hace veinte y tantos afios celebraban en las plazas
y calles de esta villa unos sainetes o comedias, algo
grotescas... En esa comedia solian fustigar a los po-
liticos y a las autoridades...» . La carta ye del 39.

Les obres que tenemos nes manes permitenmos
dicir ya daqué sobre la temadtica de les comedies.
Amas de les engarradielles ente’l vieyu y la vieya,
sobre too pol asuntu’l casoriu les fiyes, alcontramos
referencies a fechos histéricos del momentu, comu
la guerra d’Africa, la guerra de Cuba, a autoridaes,
partios, gobiernos, alcaldes, toos ellos con nomes
concretos. A esto afiddense los temes que faen refe-
rencia a la llei vy Vorden, la relixidn, la situacién de
los trabayadores, etc. Nun falten les cites de perso-
nes y pueblos del llugar y la emigracién a La Ha-
bana, Buenos Aires v otros llugares d’América.

v

Na realidd nun hai un filu condutor, nun hai un
entamu, un nuedu y un desenlace, sinén que ca co-
mediante fai’l so papel, siempre enllenu tépicos.

Asina na obra de Nieves Noval, diz el tontu Aza-
can:

iPa pensar en casase agora
hai que tener gran valor,
que’l que casa una muyer
garra una contrebucién:
cuandu permanente’n frio,
cuandu medies de cristal,
cuandu vestiu estampau,
cuandu falda tubular!

iDepués quieren llambiayucos:

4 Citdu por J. Caro BaroJja; op. cit., paxs. 218 y 220,
5 Caro Baroja, J.: Op. cit.,, pax. 220.

glsta-yos la tarta y flan,

y nosotros, los tontinos,
trabayando comu negros,

y, en saliendo de la mina,

pa cenar, danmos los cuernos!

La presentacién faela’l vieyu y ye casique for-
mularia:

«Silencio pido sefiores
si me queréis escuchar...»

No refernte a la fala, l'asturianu ta entemecio
col castellan, dixebrandose 'usu segi’n les clases so-
ciales y les posiciones: falen castelldn les dames, los
galanes, el mélicu y 'ayudante, los delegaos de go-
biernu, los comerciantes. Falen asturianu los vieyos,
el ciegu y el criau y los tontos. Con too, unos y otros
mecen les dos llingiies; y asina nel castellan apaecen
términos y espresiones asturianes.

Ye de destacar que la escritura reflexa claramen-
te la fala y asina apaecen contraciones feches comu
«naquello, col, nel», el prefixu per —colos verbos:
peracabar, permatar, el— y oxetu indireutu con y
griega: «tengoy, les costruciones con participiu:
tengoy dado munchos palos.

Ye claro qu’hai que facer un analis fonderu, que
principie con una trascricién de les obres, pa poder
sacar conclusiones mas esclariadores y fondes.

Naméas agradecer a los rapazos de L'Entregu el
so trabayu, v a los vieyos de Cocaiiin la so colabo-
racién, y a la familia de José Noval Siero, el presta-
mos les comedies.

